
atri̍ṇā tvā krimē hanmi ।
kaṇvē̍na ja̠mada̍gninā ।
vi̠śvāva̍sō̠rbrahma̍ṇā ha̠taḥ ।
krimī̍ṇā̠g̠ṃ rājā̎ ।
apyē̍ṣāg stha̠pati̍rha̠taḥ ।
athō̍ mā̠tā-‘thō̍ pi̠tā ।
athō̎ sthū̠rā athō̎ kṣu̠drāḥ ।
athō̍ kṛ̠ṣṇā athō̎ śvē̠tāḥ ।
athō̍ ā̠śāti̍kā ha̠tāḥ ।
śvē̠tābhi̍ssa̠ha sarvē̍ ha̠tāḥ ॥  36

āha̠rāva̍dya ।
śṛ̠tasya̍ ha̠viṣō̠ yathā̎ ।
tatsa̠tyam ।
yada̠muṃ ya̠masya̠ jambha̍yōḥ ।
āda̍dhāmi̠ tathā̠ hi tat ।
khaṇphaṇmrasi̍ ॥  37

ōṃ śānti-śśānti-śśāntiḥ ।

